
VâEGA ‘O LE KALAMA ‘O LE GAGANA SâMOA

PARTS OF SPEECH

------------------------------------------------------------------------------------------------------------

VEAPE, SOĀVEAPE, VEAPE FESOASOANI, NAUNA, SUINAUNA, SOĀNAUNA, ‘UPU O FAIĀ, FA’ASINO NOFOAGA, FA’ASINO TAIMI, & SOSO’O FUAI’UPU
--------------------------------------------------------------------------------------------

Verb, Adverb, Auxiliary Verb, Noun, Pronoun, Adjective, Possessive Pronoun, Preposition, Tense Markers, & Conjunction

VEAPE:
O le ‘upu fai tāga po ‘o le ’upu galue.  E māsani lava ‘ona ‘āmata ai fuai’upu Sāmoa (Veape Lagolago + Veape).

Fa’ata’ita’iga #1:

· Na sau le tama anapō.

· O lo ‘o moe lava Toma.

· Ua motu le mānoa.

Fa’ata’ita’iga #2:

· E seāseā ‘ona moe lo’u tamā i le po.

· E vave ‘ona sau le va’alele nānei.

· Na toeitiiti lava a ‘uma le ‘apainu ia Tone.

--------------------------------------------------------------------------------------------

SOĀVEAPE:
 O Soāveape e lagolago i veape. E mulimuli soāveape i   

  
  veape lātou te lagolagoina. 

Fa’ata’ta’iga:

· Taga’i a’e i fa’ata’ita’iga a le veape.

VEAPE LAGOLAGO & VEAPE FESOASOANI:

O ‘Upu Faufau ia e mamanu ma Veape – O Veape Fesoasoani (E fōliga mai e fa’apei o ni Fa’asino Taimi).

1. E

2. Ua 

3. O 

4. Na

5. Sa

Fa’ata’ita’iga:

1. E sau lo’u tamā taeao.

2. Ua sola le manu.

3. O le ‘ā fai la’u umu.

4. Na kuka uma e lo’u tinā keke.

5. Sa ta’alo lava Samu i totonu o le vasega.

--------------------------------------------------------------------------------------------

Nauna:  
O le igoa o se tagata, nofoaga, po ‘o se mea.

Fa’ata’ita’iga:

· O Sāmoa o lo mātou atunu’u.

· O Felise lea na tuai mai i le ā’oga.

· E tuai ‘ona maua togi a le su’ega.

--------------------------------------------------------------------------------------------

Suinauna:
O ‘upu ia e sui ai nauna (Words that substitute for nouns) – O suinauna ua mafai ‘ona fa’atūlaga mai i totonu o la tātou gagana e ‘avea o ni ‘Upu Fa’avae/Structure or Content Words.

O le mea e tatau ‘ona mātau i le vāega lenei o le kalama o le gagana Sāmoa, o le iloilo o o lātou fōliga (There is a need to take note of the kinds of forms they take).  

O nai tūlāfono e fa’atatau i Suinauna (General Rules for Pronouns):

O fōliga po ‘o forms o suinauna o le gagana Sāmoa e māsani lava ‘ona va’aia pe atagia mai totonu o fuai’upu Sāmoa – E ala i le tu mai i luma pe muamua fo’i i le veape (‘Ona ‘avea lea ma Autū) po ‘o le mulimuli fo’i i le veape (‘ona ‘avea lea ma Autū po ‘o le Subject po ‘o se Suinauna Fa’a’ātoa (Object).

Note:  The forms of Sāmoan Pronouns are determined by whether they come before the verb (Subject) or after the verb (Subject or Object).  This concept is applied to the following example: 

Fa’ata’ita’iga #1:

· Na ‘ē tulia a’u (Suinauna Fa’a’ātoa/Object)

· Na vali e a’u. (Autū/Subject)

Mātau fo’i la i fuai’upu o lo ‘o ‘ave atu i luga – O le suinauna lea o le a’u ua mafai ‘ona galue mo ‘Autū po ‘o le Subject ae fa’apea fo’i mo Suinauna Fa’a’ātoa (Object).

Note:  In those two examples, a’u serves for both Subject and Object.

Fa’ata’ita’iga #2:

· Na te alu.

· Na alu ia.

· Sa lātou ‘avea ia i le uafu. (Suinauna Fa’a’ātoa po ‘o le Object)

O le fuai’upu muamua, o le na o fōliga ia o le suinauna o lo ‘o muamua i le veape.  I le fuai’upu lona lua, o le ia o fōliga ia o le suinauna o lo ‘o mulimuli i le veape.  Peita’i, o le fuai’upu lona tolu, o le ia le Suinauna Fa’a’ātoa po ‘o le Object.

Note:  In the first sentence, na is the form the pronoun takes before the verb.  In the second and third, ia is the form the same pronoun takes after the verb.  In the second sentence, ia is the subject; in the third, ia is a direct object.

Fa’ata’ita’iga #3: (Mamanu:  Muamua/Suinauna + Veape + Mulimuli/Suinauna)

1. Ua ou sau a’u.

2. Ua ‘ē sau oe.

3. Ua na (ia fo’i) alu ia.

4. Ua ma o mai mā’ua.

5. Ua ta o mai tā’ua.

6. Ua lua o mai ‘oulua.

7. Ua la o mai la’ua.

8. Ua mātou o mai mātou.

9. Ua tātou o mai tātou.

10. Ua ‘outou o mai ‘outou.

11. Ua lātou o mai lātou.

Fa’ata’ita’i #4:

· Ua ou fiu a’u.

· Ua ou fiu ‘ita (po ‘o ta’ita)

‘Ā ‘ē mātau lelei mai fuai’upu o lo ‘o ‘ave atu i luga – o lo ‘o fa’ailoa mai ai o sui e lua mo ‘ou ma a’u, o ta ma ‘ita (ta ‘ita fo’i).  E fa’aaogā tele i talanoaga, ma e fa’aaogā i tusitusiga lē aloa’ia.  E lē tatau lava ‘ona fa’aaogā i ni tusitusiga aloa’ia (These pronouns must not be applied to formal writings except for informal writings).

--------------------------------------------------------------------------------------------

Soānauna:

O ‘upu ia e lagolago i nauna. E vāvālalata lava soānauna 
i nauna. 

Fa’ata’ita’iga #1:

· O le tamāloa pu’upu’u.

· O le teine ‘aulelei.

O le tūlāfono tāua lava e fa’atatau i Soānauna, e lē mafai ‘ona soso’o ni soānauna se lua e mulimuli i se nauna.  E o’o fo’i i ni soānauna se tolu e matuā lē mafai lava.  Peita’i, a iai se tūlaga e fa’apea, e tatau la ‘ona atagia mai i totonu o se fuifui’upu po ‘o se phrase.

Note:  Two consecutive adjectives are not permitted in the case of using Sāmoan Adjectives.  Three such adjectives are definitely impossible.   

Tasi o le mea, e tele ‘upu i le gagana Sāmoa e mafai ‘ona galulue o ni soānauna ma ni veape. 

Note:  Always be careful based on the fact that many words can serve as adjective and verb – as such plural forms are the same.  

Fa’ata’ta’iga #2:

· E pupu’u tamāloloa.
(Veape Pulula)

· E ‘u’umi se’evae.

· O tamāloloa pupu’u.
(Soānauna Pulula)

· O tagata ‘e’ena.

--------------------------------------------------------------------------------------------
‘UPU O FAIĀ

O le vāega o le kalama o le gagana Sāmoa e fa’ailoaga mai le faiā o lē tasi tagata i lē tasi tagata fa’atasi ai ma isi mea.  E māsani ona alia’e i le fa’aaogāga o suinauna.  

Ft.:
O lo’u fale lea.


O lo mātou falesā lea.


O le gagana a le teine.  (O lo ‘o ta’imua i le “a”)


O le fale o le tama. (O lo ‘o ta’imua i le “o”)


O a mātou gagana.


O o lātou fale.

--------------------------------------------------------------------------------------------

FA’ASINO NOFOAGA

O le vāega o le kalama o le gagana Sāmoa e na te fa’asinoa le nofoaga o lo ‘o iai se tagata po ‘o se isi fo’i mea.  Tasi o le mea, e māsani lava ‘ona atagia ‘upu fa’asino nofoaga i le fa’asinoga o le tūlaga o se mea ae fa’apea ai se mea o lo ‘o aga’i i ai.   

O nai fa’asino nofoaga māsani o le gagana Sāmoa nei: (mai, ‘i, mo, & ma) 

Tūlaga/Location
Ft. 1: 
“O le tamāloa sa i Fagatogo.”

“Ou te nofo i Masefau.”
“ O lo ‘o moe le maile i lalo o le laulau.”
  Aga’i/Direction


      Tulaga/Location
Ft. 2:  1.  Tu i luga


1.  Na ou tu i luga o le nofoa.

2. Nofo i lalo

2.  O lo ‘o moe le pusi i lalo o le laulau.

3.  Sau i i.


3.  E mātou te galulue i i.

Ft. 3:
1.  O le mea alofa mo oe.

2. Na aumai le mea alofa ma a’u.

3.  Na ou sau mai Manu’a.

--------------------------------------------------------------------------------------------
FA’ASINO TAIMI

O le ‘auala e fa’ailoa mai ai le taimi o lo ‘o tupu ai se mea, po ‘o le taimi o lo ‘o fa’amatala mai i le fuai’upu. 

Taimi Nei/Present Tense: (Ua, O le, O lo ‘o)

Ft.:  
Ua ‘uma la’u galuega

O le galuega lena a a’u na fai.


O lo ‘o fai la’u galuega.

Taimi Tuana’i/Past Tense: (Sa, Na, ‘Ina ua, Talu ai, Auā, ‘Ona etc.)

Ft.:
Sa fai la’u galuega ananafi.


Na fai la’u galuega.

Taimi Lumana’i/Future Tense: 
(‘Ā, ‘ā fai, ‘ā fa’apea, pe ‘ā, pe ‘ā fai, pe ‘ā fa’apea etc.)

Ft.:  
‘Ā timu Fagatogo, e timu fo’i Utulei.


‘Aumai so’u ‘ofu pe ‘ā ‘ē malie i ai. 

--------------------------------------------------------------------------------------------

SOSO’O FUAI’UPU

O le vāega o le kalama o le gagana Sāmoa e na te sosō’oa ni ‘upu se lua po ‘o ni fuifui’upu (phrases).  

O soso’o fuai’upu māsani nei o le gagana Sāmoa: (ma, pe, pē, po, a – ae )

Ft.:
Na ou alu, ma na ou ta’alo/Na ou alu, ma na sau Siaki.

Na alu le tama, pe na alu le teine?/E sau le tamāloa, pē sau le fafine?


O se tama, po ‘o se teine?/Ua alu Sina, po ua alu Mele?


O lo ‘o ala Simi, ‘a ‘o lo ‘o moe Siaki./E sau Simi ae alu Siaki.

